PAGE  
3

Fundur haldinn í Héraðsnefnd Austur Húnvetninga miðvikudaginn 13. nóvember 2002 kl. 14:00 í Húnaveri.

Jóhann Guðmundsson, varaoddviti, setti fundinn og stjórnaði honum í fjarveru Ágústs Þórs Bragasonar oddvita. Magnús B. Jónsson ritaði fundargerð.

1. Skýrsla framkvæmdastjóra og héraðsráðs

Framkvæmdastjóri lagði fram og kynnti skýrsluna. Meðal  þeirra mála sem héraðsráð og framkvæmdastjóri hafa unnið að eru: 

· Kvennaskólinn á Blönduósi. Óskað hefur verið eftir 5 milljóna króna fjárveitingu frá ríkinu til að gera úttekt á ástandi skólans og tillögur um úrbætur.

· Svæðisskipulag, sem unnið er að á vegum samvinnunefndar. Nú liggur fyrir fyrsta tillaga af þremur. 

· Gerð heimildarmyndar um menningar- og atvinnulíf í Austur Húnavatnssýslu um aldamót 2000.

· Flúðabakki 1-3 á Blönduósi. Afskipti hafa verið í lítil síðan héraðsnefnd tók þá afstöðu að taka ekki yfir rekstur íbúðanna, 19. desember 2001. Málaferli standa þó enn yfir en gert er ráð fyrir að hæstiréttur dæmi í málinu fyrir áramót. 

· Önnur málefni sem m.a. hafa verið tekin upp við þingmenn Norðurlands vestra. Bygging heilsugæslustöðvar á Skagaströnd, samgöngur í héraði, opinber þjónusta í Húnavatnssýslu og víðar á landsbyggðinni, endurgerð húsa með sögulegt gildi og staða sauðfjárræktarinnar. 

· Fram kom að héraðsráð hafi átt fund með fjárlaganefnd um þau málefni sem að framan eru talin og gátu varðað hlutverk fjárlaganefndar. 

· Opinber heimsókn forseta Íslands í Austur Húnavatnssýslu sem fram fór dagana 15.-16. október sl. Framkvæmdastjóri lét þess sérstaklega getið að heimsóknin hafi tekist vel, m.a. vegna þess jákvæða viðhorfs sem hafi allstaðar komið fram þegar heimsóknin var í undibúningi. 

2. Tillaga að breytingu á fjárhagsáætlun 2002

Fyrir fundinn liggur svohljóðandi tillaga: 

Héraðsráð og framkvæmdastjóri leggja til að gerð verði eftirfarandi hækkun á fjárhagsáætlun ársins 2002:

Heimsókn forseta Íslands
........................................................
kr.
2.000.000

Heilbrigðisstofnunin á Blönduósi, kaup á íbúðarhúsnæði
.......
kr.
1.500.000

Tónlistarskóli Austur Húnvetninga, launakostnaður
................
kr.
1.000.000


kr.
4.500.000

Framkvæmdastjóri kynnti tillöguna. Ekki urðu umræður um hana og var hún samþykkt samhljóða. 

3. Tillaga að fjárhagsáætlun 2003

Fyrir fundinn lágu drög að fjárhagsáætlun héraðsnefndar fyrir árið 2003.  Framkvæmdastjóri kynnti áætlunina.  Heildarframlög sveitarfélaganna eru áæltuð 61.494 þús. sem sundurliðast þannig: 


Héraðssjóður:

32.449 þús.


Tónlistarskóli:

19.000 þús.


Skólaþjónusta:

  9.295 þús.


Lúðrasveit:

     750 þús.

Framkvæmdastjóri kynnti áætlunina, bæði framsetningu hennar miðað við nýjar bókhaldsreglur sveitarfélaga og einstaka kostnaðarliði. Mikil umræða varð um tónlistarskólann og rætt um þann kostnaðarauka sem orðið hefur á undanförnum árum. Var rætt um möguleika á lækkun kostnaðar t.d. með takmörkun nemendafjölda, hagræðingu í rekstri eða aukningu tekna með hækkun skólagjalda.

Eftirfarandi tillaga var samþykkt samhljóða:

Héraðsráð samþykkir að framlög til tónlistarskólans verði 17.000 þús. og felur framkvæmdastjóra, formanni stjórnar tónlistarskólans og skólastjóra að móta tillögu að breyttu rekstrarformi tónlistarskólans og leggja fyrir næsta héraðsnefndarfund. 

Lagt fram erindi Heimilisiðnaðarsafnsins þar sem óskað er eftir 800 þús. rekstrarstyrk á árinu 2003 og 500 þús. framlagi til að endurskipuleggja safnið vegna flutnings. 

Samþykkt samhljóða að veita 800 þús. rekstrarstyrk og 200 þús. til endurskipulagningar. 

Tillaga að fjárhagsáætlun, með áorðnum breytingum, var borin upp og samþykkt samhljóða.

4. Tillaga Guðjóns Ólafssonar forstöðumanns Skólaþjónustu Austur Húnvetninga og Hannesar Eðvarðssonar félagsmálastjóra um rekstur skóla- og félagsþjónustu.

Á héraðsnefndarfundi þann 6. mars 2002 var samþykkt tillaga um að óska eftir samstarfi við stjórn Byggðasamlags félagsþjónustu A-Hún. um að fram fari úttekt á hvort hagkvæmt geti verið að skólaþjónusta og félagsþjónsta verði rekin í samstarfi.  Í framhaldi af þessari samþykkt var komið á föstum samráðsfundum félags- og skólamálastjóra með það að markmiði að kanna hagkvæmni af auknu samstarfi stofnanna.  

Lögð var fram eftirfarandi tillaga skólamálastjóra og félagsmálastjóra.

Við leggjum til að svo verði búið um hnútana að mögulegt verði fyrir áðurnefndar stofnanir að hafa með sér meira og skipulagðara samstarf en áður.  Með tillögunni var greinargerð þar sem kostir samstarfs eru taldir fram. Tillaga um framkvæmd:

a) Reglulegt, skipulagt og skráð samstarf verði hafið milli áðurnefndra stofnanna. 

b) Að báðum stofnunum verði fundinn staður undir sama þaki.

Umræður urðu um tillöguna og lýstu fundarmenn ánægju sinni með þann málflutning sem þar kom fram. Í umræðunni kom fram að ekki er hægt að sameina skólaþjónustuna og félagsþjónustuna rekstrarlega nema með því að færa félagsþjónustuna undir rekstur héraðsnefndar. Hins vegar séu ekki öll sveitarfélögin aðilar að félagsþjónustunni. Það komi hins vegar ekki í veg fyrir að haft sé samstarf milli þessara deilda og ástæða til að hvetja til þess. 

5. Önnur mál

Framkvæmdastjóri lagði fram erindi Ráðunautaþjónustu Húnaþings og Stranda þar sem þess er óskað að kannað verði hvort hagkvæmt sé að Ráðunautaþjónustan taki að sér framkvæmd búfjáreftirlits þar sem Austur Húnavatnssýsla er nú eitt búfjáreftirlitssvæði. 

Umræður urðu um búfjáreftirlit sveitarfélaganna. Fram kom að skv. lögum nr. 103/2002 ber að skipa búfjáreftirlitsnefnd á hverju búfjáreftirlitssvæði. Skal búfjáreftirlitsnefndin skipuð þremur mönnum og þremur til vara. 

Í búfjáreftirlitsnefnd voru kosnir: 

Erlendur Eysteinsson

Rafn Sigurbjörnsson

Tryggvi Jónsson

Varamenn voru kosnir:

Jóhann Guðmundsson

Valdimar Guðmannsson

Björn Magnússon

Nefndin hélt strax óformlegan fund og kaus Rafn Sigurbjörnsson formann nefndarinnar. 

Nefndinni var falið það hlutverk að leita samninga við aðila um að annast búfjáreftirlitið og reikna kostnað við það ásamt því að leggja til form kostnaðarskiptingar. 

Fleira ekki gert, fundi slitið kl. 16:45

Adolf H. Berndsen, sign


Bryndís Björk Guðjónsdóttir, sign

Jón B. Bjarnason, sign


Jóna Fanney Friðriksdóttir, sign

Jensína Lýðsdóttir, sign

Birna Sveinsdóttir, sign

Jóhanna G. Jónasdóttir, sign

Hjördís Blöndal, sign

Björn Magnússon, sign

Þórdís Hjálmarsdóttir, sign

Valdimar Guðmannsson, sign

Tryggvi Jónsson, sign

Rafn Sigurbjörnsson, sign

Erlendur E. Eysteinsson, sign

Jóhann Guðmundsson, sign

Magnús B. Jónsson, sign

